КОМИ РЕСПУБЛИКАСА ЮРАЛЫСЬЛÖН
ИНДÖД
Вӧр участок сеттӧг вӧр фонд муясын мупытш геологическӧя туялӧм кузя уджъяс вӧчӧм вылӧ разрешениеяс сетӧм кузя канму услуга сетан административнӧй регламент вынсьӧдӧм йылысь
Россия Федерацияса вӧр кодекслӧн 83 статьяса 10 юкӧнлӧн 31 пункт серти шуа:

1. Вынсьӧдны Вӧр участок сеттӧг вӧр фонд муясын мупытш геологическӧя туялӧм кузя уджъяс вӧчӧм вылӧ разрешениеяс сетӧм кузя канму услуга сетан административнӧй регламент содтӧд серти.

2. Тайӧ Индӧдыс вынсялӧ сійӧс официальнӧя йӧзӧдан лунсянь дас лун мысти.

Коми Республикаса Юралысь                                                           В. Гайзер

Сыктывкар

Вӧр участок сеттӧг вӧр фонд муясын мупытш геологическӧя туялӧм кузя уджъяс вӧчӧм вылӧ разрешениеяс сетӧм кузя канму услуга сетан административнӧй регламент

I. Панас
1. Вӧр участок сеттӧг вӧр фонд муясын мупытш геологическӧя туялӧм кузя уджъяс вӧчӧм вылӧ лэдзӧмъяс сетӧм кузя канму услуга сетан административнӧй регламент (водзӧ лӧсялӧмӧн - Административнӧй регламент, канму услуга) урчитӧ Коми Республикаса вӧр комитетлӧн (водзӧ - Комитет) административнӧй уджъяслысь (вӧчӧмъяслысь) дорвывлун да кадколастъяс, вӧр участок сеттӧг вӧр фонд муясын мупытш геологическӧя туялӧм кузя уджъяс вӧчӧм вылӧ лэдзӧмъяс сетӧм кузя Россия Федерацияса торъя уджмог олӧмӧ пӧртігӧн, кутшӧмӧс сетӧма Россия Федерацияса субъектъяслӧн канму власьт органъяслы Россия Федерацияса вӧр кодекслӧн 83 статьяса 1 пунктлӧн 3 пунктув серти.

2. Канму услуга шедӧдӧм могысь шыӧдчӧ:

мупытшӧн вӧдитчысь – юридическӧй кывкутысь либӧ оланпастэчас серти сійӧс петкӧдлысь, либӧ гражданин, коді лоӧ асшӧр уджалысьӧн, либӧ сыӧн сетӧм торъя уджмога морт, коді уджалӧ урчитӧм пӧрадок серти вынсьӧдӧм эсканпас серти (водзӧ - шыӧдчысь).
3. Комитетӧн канму услуга сетӧм йылысь юӧртан пӧрадок.

3.1. Комитетлӧн меститчӧм йылысь, сылӧн уджалан кад йылысь, канму услугаӧн могмӧдӧм кузя юалӧмъяс вылӧ юӧр босьтан пӧрадок йылысь, канму услуга сетӧм йылысь, канму услуга сетӧм мунанног йылысь юӧр сетсьӧ:

1) веськыда Комитетлӧн вӧр выльмӧдӧм да вӧр муясӧн вӧдитчӧм котыртан юкӧнӧ (водзӧ - Юкӧн) шыӧдчысьӧн ас сёрниӧн шыӧдчӧм дырйи;

2) поштаӧн (шыӧдчысьяслӧн гижӧда шыӧдчӧмъяс серти);

3) телефон пыр да факсимильнӧй связь пыр, электроннӧй пошта пыр йитчан средствояс отсӧгӧн;

4) «Ӧтуввез» юӧр сетан-телекоммуникация везйын: Комитетлӧн официальнӧй сайтын www.komles.rkomi.ru «Административнӧй регламентъяс» юкӧдын, «Вынсьӧдӧм административнӧй регламентъяс» содтӧдын, Коми Республикаса канму да муниципальнӧй услугаяслӧн (уджъяслӧн) порталын pgu.rkomi.ru да Канму да муниципальнӧй услугаяслӧн (уджъяслӧн) ӧтувъя порталын gosuslugi.ru.
Комитетын канму услуга шедӧдӧм серти правилӧяс йылысь юӧртӧны Юкӧнса специалистъяс, кодъяс кывкутӧны вӧр участок сеттӧг вӧр фонд муясын мупытш геологическӧя туялӧм кузя уджъяс вӧчӧм вылӧ лэдзӧмъяс сетӧмысь, урчитӧм пӧрадок серти вынсьӧдӧм чина регламентъяс серти (водзӧ – Юкӧнса специалист).

3.2. Комитетлӧн да Юкӧнса специалистъяслӧн уджалан кад:

выльлун - четверг  - 8 час 45 минутсянь 18 час 00 минутӧдз, пекнича - 8 час 45 минутсянь 16 час  45 минутӧдз;

пажын кост – 13 час 00 минутсянь 14 час 00 минутӧдз;

шойччан лунъяс – субӧта да вежалун.

Справка сетан телефонъяс: (8212) 20-57-90,  (8212) 20-57-91. 

3.3. Шыӧдчысьӧн сетан шыӧдчӧмъяссӧ да на дорӧ содтан документъяссӧ босьтӧны Юкӧнса специалистъяс:
выльлун - четверг  - 8 час 45 минутсянь 18 час 00 минутӧдз, пекнича - 8 час 45 минутсянь 16 час  45 минутӧдз;

пажын кост – 13 час 00 минутсянь 14 час 00 минутӧдз;

шойччан лунъяс – субӧта да вежалун.

3.4. Канму услуга шедӧдӧм серти вомгора юӧртӧмсӧ да коннультациясӧ сетӧны Юкӧнса специалистъяс:
выльлун - четверг  - 8 час 45 минутсянь 18 час 00 минутӧдз, пекнича - 8 час 45 минутсянь 16 час  45 минутӧдз;

пажын кост – 13 час 00 минутсянь 14 час 00 минутӧдз;

шойччан лунъяс – субӧта да вежалун.
 3.5. Комитетлӧн да Юкӧнлӧн меститчӧм: 

167982, Коми Республика, Сыктывкар, Интернациональнӧй ул., 108 А к., витӧд судта; Коми Республикаса вӧр комитет, Комитетлӧн вӧр выльмӧдӧм да вӧр муясӧн вӧдитчӧм котыртан юкӧн.

Комитетлӧн электроннӧй инпас -  komitet_lesov@rkomi.ru.

Комитетлӧн официальнӧй сайт инпас - www.komles.rkomi.ru.

3.6. Воысьяскӧд удж вылӧ Комитетлӧн индӧм жыръясын инавсьӧ юӧра пӧв.

3.7. Шыӧдчысьяслӧн телефон пыр да вомгора шыӧдчӧмъяс вылӧ вочавидзигӧн Юкӧнса специалист тырвыйӧ да вежавидзӧмӧн сетӧ шыӧдчысьяслы юӧръяс налӧн юалӧмъяс серти. Телефон звӧнок вылӧ вочакыв заводитчӧ Юкӧнлӧн нимсянь, кытчӧ звӧнитіс шыӧдчысь, Юкӧнса специалистлӧн, коді примитіс звӧноксӧ, овсянь, нимсянь, вичсянь да чинсянь. Кор звӧнок босьтысь специалистлӧн абу позянлуныс вочавидзны пуктӧм юалӧмъяс вылӧ, телефон звӧноксӧ колӧ вуджӧдны юкӧнса начальниклы, кодлӧн эм шыӧдчысьлӧн юалӧмлы лӧсялана юӧр. 

3.8. Кор юӧрла либӧ консультацияла шыӧдчӧм збыльмӧдсьӧ гижӧмӧн,  сы лыдын электроннӧй шыӧдчӧмӧн (водзӧ – гижӧда шыӧдчӧм), то вочакывсӧ ыстӧны 30 календарнӧй лун чӧжӧн индӧм шыӧдчӧмсӧ Комитетын пасъян лунсянь. Гижӧда шыӧдчӧм вылӧ вочакывйыс сетсьӧ делӧвӧй письмӧӧн Комитетса специалистлысь, коді лӧсьӧдіс вочакывлысь бала, овсӧ, нимсӧ, вичсӧ, телефон номер пасйӧмӧн. Гижӧда шыӧдчӧм вылӧ вочакывсӧ кырымалӧ Комитетса юрнуӧдысь (кор сійӧ абу – сійӧс вежысь морт) (водзӧ - Комитетса юрнуӧдысь).

Гижӧда шыӧдчӧмсӧ быть колӧ пасйыны Комититетӧ воан лунсянь ӧти уджалан лун чӧжӧн.  

4. Комитетын юӧра пӧвйын да «Ӧтуввез» юӧр сетан-телекоммуникация везйын Комитетлӧн официальнӧй сайтын www.komles.rkomi.ru «Административнӧй регламентъяс» юкӧдын, «Вынсьӧдӧм административнӧй регламентъяс» содтӧдын, Коми Республикаса канму да муниципальнӧй услугаяслӧн (уджъяслӧн) порталын pgu.rkomi.ru да Канму да муниципальнӧй услугаяслӧн (уджъяслӧн) ӧтувъя порталын gosuslugi.ru тайӧ Административнӧй регламентлӧн 3 пунктса 3.1 пунктувлӧн медводдза абзацын индӧм юӧр кындзи, инавсьӧ татшӧм юӧр:

а) тайӧ Административнӧй регламентлӧн текст;

б) канму услуга, канму услуга сетӧм вылӧ быть колана услугаяс сетан пӧрадоклӧн блок-схема да дженьыда опишитӧм;

в) канму услуга сетӧм вылӧ колана документъяслӧн лыддьӧг;

г) шыӧдчӧм образецъяс.

II. Канму услуга сетан стандарт

5. Канму услуга ним - вӧр участок сеттӧг вӧр фонд муясын мупытш геологическӧя туялӧм кузя уджъяс вӧчӧм вылӧ лэдзӧмъяс сетӧм.

6. Канму услуга могмӧдсьӧ Комитетӧн.
 Канму услуга сетан административнӧй вӧчӧмъяссӧ веськыда пӧртӧ олӧмӧ Комитетлӧн тэчаса юкӧдув - Юкӧн.

Канму услуга сетан торъя уджмогъяссӧ пӧртӧны олӧмӧ Юкӧнса специалистъяс.

7. Канму услуга сетӧмлӧн бӧртас.

Канму услуга сетӧмлӧн бӧртасӧн лоӧ:

а) вӧр участок сеттӧг вӧр фонд муясын мупытш геологическӧя туялӧм кузя уджъяс вӧчӧм вылӧ лэдзӧм сетӧм (водзӧ - лэдзӧм) мупытш геологическӧя туялӧм могысь, мупытшса озырлунъяс перйӧм могысь вӧръясӧн вӧдитчан пӧрадок серти, мый вынсьӧдӧма Вӧр овмӧс федеральнӧй агентстволӧн 2010 во ӧшым тӧлысь 27 лунся 515 №-а тшӧктӧдӧн;

б) лэдзӧм сетӧмын ӧткажитӧм.

8. Канму услуга сетан кадколастъяс.

Лэдзӧм сетӧм йылысь либӧ лэдзӧм сетӧмын ӧткажитӧм йылысь юалӧм видлалан кадколастӧн лоӧ 30 лун шыӧдчӧм да сы дорӧ содтӧм документъяслӧн Комитетӧ воан лунсянь.

9. Канму услуга сетӧм пӧртсьӧ олӧмӧ:

1) Россия Федерацияса Оланподув серти (Российскӧй газет, 1993, ӧшым тӧлысь 25 лун; Россия Федерацияса оланпастэчас чукӧр, 2009, 1 №, 1 ст., 2 ст.);

2) Россия Федерацияса вӧр кодекс серти (Россия Федерацияса оланпастэчас чукӧр, 2006, 50 №, 5278 ст.; 2008,  20 №, 2251 ст.;     30 №, 3597, 3599, 3616 ст.; 52 №, 6236 ст.; 2009, 11 №, 1261 ст.; 29 №, 3601 ст.; 30 №, 3735 ст.; 52 №, 6441 ст.; 2010, 30 №, 3998 ст.; 2011, 1 №, 54 ст.; 25 №, 3530 ст.; 27 №, 3880 ст.; 29 №, 4291 ст.; 30 №, 4590 ст.; 48 №, 6732 ст.; 50 №, 7343 ст.);

3) «Россия Федерацияса вӧр кодекс вынсьӧдӧм йылысь» 2006 во ӧшым тӧлысь 4 лунся 201-ФЗ №-а Федеральнӧй оланпас серти (Россия Федерацияса оланпастэчас чукӧр, 2006, 50 №, 5279 ст.; 2007, 31 №, 4014 ст.; 2008, 20 №, 2251 ст.; 30 №, 3597 ст., 3599; 2009, 11 №, 1261 ст.; 19 №, 2283 ст.; 52 №, 6441  6455 ст.; 2011, 1 №, 54 ст.; 19 №, 2716 ст.; 30 №, 4570 ст., 4590; 49 №, 7043 ст.; 51 №, 7448 ст.);

4) «Россия Федерацияса гражданалысь шыӧдчӧмъяс видлалан пӧрадок йылысь» 2006 во ода-кора тӧлысь 2 лунся  59-ФЗ №-а Федеральнӧй оланпас серти (Россия Федерацияса оланпастэчас чукӧр, 2006, 19 №, 2060 ст.; 2010, 27 №, 3410 ст.; 31 №, 4196 ст.);

5) «Канму да муниципальнӧй услугаясӧн могмӧдӧм котыртӧм йылысь» 2010 во сора тӧлысь 27 лунся 210-ФЗ №-а Федеральнӧй оланпас серти (Россия Федерацияса оланпастэчас чукӧр, 2010, 31 №, 4179 ст.; 2011, 15 №, 2038 ст.; 27 №, 3873, 3880 ст.; 29 №, 4291 ст.; 30 № (1 юк.), 4587 ст.; 49 № (5 юк.), 7061 ст.);  

6) «Мупытш йылысь» 1992 во урасьӧм тӧлысь 21 лунся 2395-1 №-а Федеральнӧй оланпас серти (Россия Федерацияса оланпастэчас чукӧр, 1995, 10 №, 823 ст.; 1999, 7 №, 879 ст.; 2000, 2 №, 141 ст.; 2001, 21 №, 2061 ст.;  33 № (I юкӧн), 3429 ст.; 2002, 22 №, 2026 ст.; 2003, 23 №, 2174 ст.; 2004, 27 №, 2711 ст.; 35 №, 3607 ст.; 2006, 17 № (1 юк.), 1778 ст.; 44 №, 4538 ст.; 2007,     27 №, 3213 ст.; 49 №, 6056 ст.; 2008, 18 №, 1941 ст.; 29 № (1 юк.),  3418 ст.; 29 № (1 юк.), 3420 ст.; 2008,  30 № (2 юк.), 3616 ст.; 2009, 1 №, 17 ст.; 29 №, 3601 ст.; 52 № (1 юк.), 6450 ст.; 2010, 21 №, 2527 ст.; 31 №, 4155 ст.; 2011, 15 №, 2018 ст., 2025; 30 №, 4567, 4570, 4572, 4590 ст.; 48 №, 6732 ст.; 49 № (1 юк.), 7042 ст.; 50 №, 7343 ст.);  

7) «Канму уджъяс олӧмӧ пӧртан административнӧй регламентъяс да канму услуга сетан административнӧй регламентъяс лӧсьӧдӧм да вынсьӧдӧм йылысь» Россия Федерацияса Веськӧдлан котырлӧн 2011 во ода-кора тӧлысь 16 лунся 373 №-а шуӧм серти (Россия Федерацияса оланпастэчас чукӧр, 2011, 22 №, 3169 ст., 35 №, 5092 ст.);

8) Федеральнӧй вӧр агентстволӧн «Мупытш геологическӧя туялӧм могысь, мупытшса озырлунъяс перйӧм могысь вӧръясӧн вӧдитчан пӧрадок  вынсьӧдӧм йылысь» 2010 во ӧшым тӧлысь 27 лунся 515 №-а тшӧктӧд серти (Российскӧй газет, 2011, 107 №);

9) «Коми Республикаса вӧр комитет йылысь» Коми Республикаса Веськӧдлан котырлӧн 2012 во урасьӧм тӧлысь 3 лунся 25 №-а шуӧм серти (Коми Республикаса канму власьт органъяслӧн индӧд-тшӧктӧмъяс, 2012, 4 №, 95 ст.);

10. Шыӧдчысьӧн сетан документъяслӧн лыддьӧг да найӧс сетан пӧрадок.

10.1. Вӧр участок сеттӧг вӧр фонд муясын мупытш геологическӧя туялӧм кузя уджъяс вӧчӧм вылӧ лэдзӧм босьтӧм могысь шыӧдчысь сетӧ Комитетӧ ачыс либӧ пошта пыр, либӧ электроннӧй пошта пыр гижӧда шыӧдчӧм, кӧні пасйӧма:

шыӧдчысь йылысь юӧръяс (тырвыйӧ да дженьдӧдӧм ним да котыртан-инӧда форма, меститчанін да пошта инпас, банкса реквизитъяс – юридическӧй кывкутысьлы; ов, ним, вич, олан инпас, мортӧс эскӧдысь документысь юӧръяс – гражданинлы, коді лоӧ асшӧр уджалысьӧн);

планируйтан уджъяс нуӧдӧм вылӧ колана вӧр фондысь муяслӧн меститчанін да площадь, вӧръясӧн вӧдитчӧмсӧ подулалӧм да мупытш геологическӧя туялӧм кузя уджъяс вӧчан кадколаст.

Шыӧдчӧмсӧ сетан вӧзъяна формасӧ индӧма тайӧ Административнӧй регламент дорӧ 1 содтӧдын.

10.2. Вӧр участок сеттӧг вӧр фонд муясын мупытш геологическӧя туялӧм кузя уджъяс вӧчӧм вылӧ лэдзӧм босьтӧм могысь колӧны татшӧм документъяс:

1) Юридическӧй кывкутысьяслӧн ӧтувъя канму реестрысь выписка либӧ колана ногӧн эскӧдӧм татшӧм выпискалӧн копия - юридическӧй кывкутысьлы;

2) Асшӧр уджалысьяслӧн ӧтувъя канму реестрысь выписка либӧ колана ногӧн эскӧдӧм татшӧм выпискалӧн копия – гражданинлы, коді лоӧ асшӧр уджалысьӧн;

3) вот органын учётӧ босьтӧм йылысь эскӧдангижӧд копия;

4) документ, мый эскӧдӧ мортлысь торъя уджмогъяссӧ пӧртны олӧмӧ вӧчӧмъяссӧ шыӧдчысь нимсянь;

5) копияяс:

а) мупытшӧн вӧдитчӧм вылӧ лицензиялӧн;

б) канму коланлун вылӧ мупытш геологическӧя туялӧм кузя уджъяс вӧчӧм вылӧ канму контрактлӧн (эм кӧ). Кырымалӧм канму контрактыс кӧ абу, тайӧ пунктын индӧм документлӧн копияын оз сетсьы;

6) картографическӧй материалъяс, кытчӧ пасйӧма мупытш геологическӧя туялӧм кузя уджъяс нуӧдӧм вылӧ колана вӧр фондысь муяслӧн меститчанін да площадь.

Тайӧ Административнӧй регламентлӧн 10 пунктса 10.2 пунктувлӧн 5 пунктувса 1, 2, 3 пунктувъясын да «а» пунктулын индӧм документъяссӧ 7 уджалан лун чӧжӧн шыӧдчӧмсӧ да тайӧ Административнӧй регламентлӧн 10 пунктса 10.2 пунктувлӧн 5 пунктувса 4, 6 да «б» пунктувъясын индӧм документъяссӧ пасъян лунсянь корӧ Комитет ведомствокостса юӧра йитӧдъяс пӧрадок серти канму органъясысь, кодъяс вӧдитчӧны документъяснас, кор индӧм документъяссӧ шыӧдчысь эз сет ас кӧсйӧм серти.

10.3. Комитетлы оз позь корны шыӧдчыссянь:

документъяс да юӧръяс сетӧм либӧ вӧчӧмъяс олӧмӧ пӧртӧм, кутшӧмъясӧс сетӧмыс либӧ олӧмӧ пӧртӧмыс абу урчитӧма нормативнӧй инӧда актъясӧн, мыйяс веськӧдлӧны канму услуга сетӧмкӧд йитӧдын артмӧм отношениеясӧн; 

документъяс да юӧръяс сетӧм, кутшӧмъясӧн Россия Федерацияса нормативнӧй инӧда актъяс серти, Коми Республикаса нормативнӧй инӧда актъяс серти, муниципальнӧй инӧда актъяс серти вӧдитчӧ канму услуга сетысь Коми Республикаса олӧмӧ пӧртысь власьт органъяс, мукӧд канму орган, меставывса асвеськӧдлан органъяс да (либӧ) канму органъяслӧн да меставывса асвеськӧдлан органъяслӧн ведомствоувса организацияяс, кодъяс участвуйтӧны канму услугаяс сетӧмын.

11. Канму услуга сетӧм вылӧ колана документъяс, мыйясӧс индӧма тайӧ Административнӧй регламентлӧн 10 пунктын, (водзӧ – лэдзӧм сетӧм вылӧ документъяс) босьтӧмын ӧткажитан да канму услуга сетӧм дугӧдлан помкаяссӧ абу урчитӧма.

12. Канму услуга сетӧмын ӧткажитан помкаяс:

1) Тайӧ Административнӧй регламентлӧн 10 пунктса 10.1 пунктын, 10.2 пунктувлӧн 5 пунктувса 4, 6 пунктувъясын да «б» пунктулын индӧм документъяссӧ абу сетӧма (водзӧ – тырмытӧмлун), сы лыдын шыӧдчӧмын сэтшӧм юӧръяслӧн абутӧмлун, кутшӧмъясӧс индӧма Тайӧ Административнӧй регламентлӧн 10 пунктса 10.1 пунктулын;

2) нуӧдӧм кежлӧ планируйтан уджъяслӧн Россия Федерацияса оланпастэчасӧн урчитӧм корӧмъяслы лӧсявтӧмлун.

12. Канму услуга сетсьӧ мынтысьтӧг.

13. Канму услуга шедӧдігӧн да канму услугалысь бӧртасъяс босьтігӧн корӧм сетӧм дырйи ӧчередьын виччысян медыджыд кадколастыс – ӧти часысь абу унджык. 

14. Лэдзӧм сетӧм вылӧ документъяссӧ быть колӧ пасйыны ӧти уджалан лунӧн Комитетӧ налӧн воан лунсянь.
Электроннӧй шыӧдчӧмъяс (сы лыдын лэдзӧм сетӧм вылӧ документъяс) воӧны Комитетӧ ӧтувъя юӧр сетан системаясӧд «Ӧтуввез» юӧр сетан-телекоммуникация везйын Комитетлӧн официальнӧй сайт пыр  (www.komles.rkomi.ru), Комитетлӧн электроннӧй пошта инпас вылӧ (komitet_lesov@rkomi.ru), Коми Республикаса канму да муниципальнӧй услугаяслӧн (уджъяслӧн) портал (pgu.rkomi.ru) пыр да Канму да муниципальнӧй услугаяслӧн (уджъяслӧн) ӧтувъя портал (gosuslugi.ru) пыр.

Электроннӧй поштасӧ Канму услуга шедӧдӧм могысь шыӧдчӧмъяс воӧм серти (сы лыдын лэдзӧм сетӧм вылӧ документъяс воӧм серти) быд лун видлалӧ специалист, коді кывкутӧ Комитетын удж вӧчӧмысь. 

Электроннӧй шыӧдчӧмъяссӧ (сы лыдын лэдзӧм сетӧм вылӧ документъяссӧ) распечатайтӧны Комитетӧ налӧн воан лунсянь 1 уджалан лунысь оз сёрджык, да накӧд водзӧ уджсӧ нуӧдӧны тайӧ Административнӧй регламент серти.
15. Канму услугаӧн могмӧданінъяс, канму услуга сетӧм кузя юалӧмъяс серти юӧртӧм да консультация олӧмӧ пӧртанінъяс дорӧ, сы лыдын электроннӧя, корӧмъяс: 

1) Комитет зданиеӧ пыранінын инавсьӧ пӧв Комитетлӧн тырвыйӧ нимӧн;

2) кабинетъясӧ пуктӧны став колана оборудование (компьютеръяс, электронно-артасян техника, йитчан средствояс, оргтехника), гижасян кӧлуй, юӧртана да справкаа материалъяс, улӧсъяс да пызанъяс, приём виччысянінъясӧ пуктӧны улӧсъяс, документъяс гижан пызан;

3) став кабинетсӧ (жырсӧ) пасйӧны юӧра пӧвъясӧн кабинет номер да Комитет тэчаса юкӧдлысь ним индӧмӧн;

4) зданиеын инавсьӧны ӧтув вӧдитчанінъяс (асмогасянінъяс) да волысьяслысь вылыс паськӧмсӧ видзанінъяс. 

16. Канму услугалӧн судзсянлун да ногтуй петкӧдласъяс:

	Петкӧдласъяс
	Арталан

единица
	Петкӧдласлӧн норматив

	Судзсянлун петкӧдласъяс
	

	Канму услуга электроннӧя босьтны позянлун (канму услуга электроннӧя сетӧм вылӧ вуджӧдан тшупӧдъяс серти)
	эм/абу
	эм

	Канму услуга сетӧм мунанног йылысь юӧр босьтны позянлун, сы лыдын юӧр сетан-комунникация технологияяс отсӧгӧн 
	эм/абу
	эм

	Ногтуй петкӧдласъяс
	

	Урчитӧм кадколастӧ сетӧм лэдзӧмъяслӧн удельнӧй сьӧкта канму услуга сетӧм вылӧ шыӧдчӧмъяслӧн ӧтувъя лыд пытшкын
	%
	100

	Подулалӧм норасьӧмъяслӧн удельнӧй сьӧкта канму услуга сетӧм вылӧ шыӧдчӧмъяслӧн ӧтувъя лыд пытшкын
	%
	0

	Канму услуга босьтігӧн шыӧдчысьлӧн чина йӧзкӧд йитӧд лыд
	единица
	Кыкысь абу унджык (канму услуга сетӧмла шыӧдчигӧн), ӧтчыдысь абу унджык (канму услуга сетӧмлысь бӧртас босьтігӧн)

	Канму услуга босьтігӧн шыӧдчысьлӧн чина йӧзкӧд йитчан кадколаст
	минутъяс
	20 минутысь абу дырджык


III. Административнӧй вӧчӧмъяслӧн тэчас, дорвывлун да кадколастъяс, найӧс олӧмӧ пӧртӧм дорӧ корӧмъяс, сы лыдын административнӧй вӧчӧмъяс электроннӧя олӧмӧ пӧртӧм

17. Канму услуга сетӧм шымыртӧ татшӧм административнӧй уджъяс:

1) лэдзӧм сетӧм вылӧ колана документъяс босьтӧм да пасйӧм;

2) лэдзӧм сетӧм вылӧ колана документъяс видлалӧм налӧн тырмӧм да оформитӧм серти тайӧ Административнӧй регламентлӧн 10 пунктса 10.1 пунктув серти; 

3) лэдзӧм сетӧм либӧ лэдзӧм сетӧмын подулалӧмӧн ӧткажитӧм.

Канму услуга сетан блок-схема сетсьӧ тайӧ Административнӧй регламент дорӧ 2 №-а содтӧдын.

18.
Лэдзӧм сетӧм вылӧ шыӧдчӧм да документъяс босьтӧм да пасйӧм. 

18.1. Административнӧй вӧчӧм заводитан подулӧн лоӧ шыӧдчыссянь тайӧ Административнӧй регламентса 10 пунктса 10.1 пунктулын индӧм документъяс лэдзӧм шедӧдӧм могысь Комитетӧ воӧм.  

18.2. Комитетса специалист, коді кывкутӧ удж вӧчӧмысь, пасйӧ лэдзӧм сетӧм вылӧ документъяссӧ Комитетӧ налӧн воан лунсянь ӧти уджалан лун чӧжӧн, мый йылысь шыӧдчӧм вылын вӧчсьӧ пасйӧд пыран номер да сылысь воан кадпассӧ индӧмӧн. 

Шыӧдчысьлы, коді сетіс лэдзӧм шедӧдӧм могысь документъяссӧ, Комитетса чина морт, коді кывкутӧ удж вӧчӧмысь, сетӧ расписка найӧс босьтӧм йылысь, сетӧм документъяслысь лыддьӧг да Комитетӧ налысь воан кадпассӧ индӧмӧн. Распискасӧ сетӧны веськыда шыӧдчысьлӧн Комитетӧ ас сёрниӧн (аслас) шыӧдчигӧн. Пошта юкӧнъяс пыр да электроннӧй пошта пыр лэдзӧм шедӧдӧм могысь документъяс ыстӧм дырйи распискасӧ оз сетны. Пошта юкӧн пыр, электроннӧй пошта пыр ыстӧм документъяс босьтан кадпасӧн лыддьыссьӧ Комитетын найӧс пасъян кадпас тайӧ пунктув серти.

18.3. Лэдзӧм шедӧдӧм могысь документъяс пасъян лун бӧрын мунысь уджалан лунысь оз сёрджык Комитетса чина морт, коді кывкутӧ удж вӧчӧмысь, сетӧ индӧм документъяссӧ Комитетса юрнуӧдысьлы.

18.4. Комитетса юрнуӧдысь кык уджалан лун чӧжӧн лэдзӧм шедӧдӧм могысь документъяс сы дорӧ воан лунсянь видлалӧ найӧс, пуктӧ виза да сетӧ Комитетса чина мортлы, коді кывкутӧ удж вӧчӧмысь.

18.5. Комитетса чина морт, коді кывкутӧ удж вӧчӧмысь, лэдзӧм шедӧдӧм могысь Комитетса юрнуӧдысьлӧн визаа документъяс сы дорӧ воан лунӧ сетӧ Комитетлӧн вӧр выльмӧдӧм да вӧр муясӧн вӧдитчӧм котыртан юкӧнса начальниклы.

18.6. Комитетлӧн вӧр выльмӧдӧм да вӧр муясӧн вӧдитчӧм котыртан юкӧнса начальник (водзӧ - юкӧнса начальник) Комитетса юрнуӧдысьлӧн визаа индӧм документъяс сы дорӧ воан лунӧ сетӧ найӧс мортлы, коді кывкутӧ лэдзӧм сетӧм вылӧ документъяс видлалӧмысь (водзӧ – чина морт, коді кывкутӧ лэдзӧм сетӧм вылӧ документъяс видлалӧмысь).

18.7. Административнӧй уджлӧн бӧртас - лэдзӧм сетӧм вылӧ документъяссӧ босьтӧма, пасйӧма да сетӧма чина мортлы, коді кывкутӧ индӧм документъяс видлалӧмысь.

19. Лэдзӧм сетӧм вылӧ документъяссӧ видлалӧм.

19.1. Административнӧй вӧчӧм заводитан подулӧн лоӧ лэдзӧм сетӧм вылӧ документъяссӧ чина мортӧн, коді кывкутӧ индӧм документъяс видлалӧмысь, босьтӧм.

19.2. Чина морт, коді кывкутӧ лэдзӧм сетӧм вылӧ документъяс видлалӧмысь, индӧм документъяс босьтан лунсянь 22 календарнӧй лун чӧжӧн: видлалӧ налысь тырвыйӧлунсӧ, сы лыдын шыӧдчӧмын сэтшӧм юӧръяс, кутшӧмъясӧс индӧма тайӧ Административнӧй регламентлӧн 10 пунктса 10.2 пунктувлӧн 1 пунктулын, видлалӧ нуӧдӧм кежлӧ планируйтан уджъяслысь Россия Федерацияса оланпастэчасӧн урчитӧм корӧмъяслы лӧсялӧмсӧ.

Кор тайӧ Административнӧй регламентлӧн 10 пунктса 10.2 пунктувлӧн 5 пунктувса 1, 2, 3 пунктувъясын да «а» пунктулын индӧм документъяссӧ шыӧдчысь эз сет ас кӧсйӧм серти, чина морт, коді кывкутӧ лэдзӧм сетӧм вылӧ документъяс видлалӧмысь, тайӧ Административнӧй регламентлӧн 10 пунктса 10.2 пунктувлӧн 5 пунктувса 4, 6 пунктувъясын да «б» пунктулын индӧм документъяссӧ пасъян лунсянь 7 уджалан лун чӧжӧн ыстӧ корӧм ведомствокостса документооборот пӧрадок серти электроннӧя либӧ бумага вылын документ формаӧн.

19.3. Лэдзӧм сетӧм вылӧ документъяслӧн тырвыйӧлун дырйи, сы лыдын шыӧдчӧмын сэтшӧм юӧръяс дырйи, кутшӧмъясӧс индӧма тайӧ Административнӧй регламентлӧн 10 пунктса 10.1 пунктулын, да нуӧдӧм кежлӧ планируйтан уджъяслӧн Россия Федерацияса оланпастэчасӧн урчитӧм корӧмъяслы лӧсялӧм дырйи чина морт, коді кывкутӧ лэдзӧм сетӧм вылӧ документъяс видлалӧмысь, тайӧ пунктса 19.2 пунктулын индӧм кадколаст чӧжӧн дасьтӧ лэдзӧм бала (кык экземплярӧн) да ыстӧ сійӧс лэдзӧм сетӧм вылӧ документъяскӧд ӧттшӧтш Комитетса юрнуӧдысьлы.

19.4. Лэдзӧм сетӧм вылӧ документъяслӧн тырмытӧмлун дырйи, сы лыдын шыӧдчӧмын сэтшӧм юӧръяслӧн абутӧмлун дырйи, кутшӧмъясӧс индӧма тайӧ Административнӧй регламентлӧн 10 пунктса 10.1 пунктулын, да нуӧдӧм кежлӧ планируйтан уджъяслӧн Россия Федерацияса оланпастэчасӧн урчитӧм корӧмъяслы лӧсявтӧмлун дырйи чина морт, коді кывкутӧ лэдзӧм сетӧм вылӧ документъяс видлалӧмысь, тайӧ пунктса 19.2 пунктулын индӧм кадколаст чӧжӧн дасьтӧ лэдзӧм сетӧмын ӧткажитӧмлысь бала ӧткажитан помкаяс индӧмӧн (водзӧ – лэдзӧм сетӧмын подулалӧмӧн ӧткажитӧм) (кык экземплярӧн) да ыстӧ сійӧс лэдзӧм сетӧм вылӧ документъяскӧд ӧттшӧтш Комитетса юрнуӧдысьлы.

19.5. Административнӧй уджлӧн бӧртас:

1) документъяссӧ видлалӧма налӧн тырвыйӧлун серти, сы лыдын шыӧдчӧмын сэтшӧм юӧръяс серти, кутшӧмъясӧс индӧма тайӧ Административнӧй регламентлӧн 10 пунктса 10.1 пунктулын, да нуӧдӧм кежлӧ планируйтан уджъяслысь Россия Федерацияса оланпастэчасӧн урчитӧм корӧмъяслы лӧсялӧм серти;

2) дасьтӧма да ыстӧма Комитетса юрнуӧдысьлы лэдзӧм бала либӧ лэдзӧм сетӧмын подулалӧмӧн ӧткажитӧм бала.

20. Лэдзӧм бала сетӧм либӧ лэдзӧм сетӧмын подулалӧмӧн ӧткажитӧм бала сетӧм.

20.1. Административнӧй удж заводитан подулӧн лоӧ Комитетса юрнуӧдысьлы лэдзӧм бала либӧ лэдзӧм сетӧмын подулалӧмӧн ӧткажитӧм бала воӧм.

20.2. Комитетса юрнуӧдысь кык уджалан лун чӧжӧн тайӧ Административнӧй регламентлӧн 19 пунктса 19.3, 19.4 пунктувъясын индӧм документъяс воан лунсянь, видлалӧ лэдзӧм баласӧ либӧ лэдзӧм сетӧмын подулалӧмӧн ӧткажитӧм баласӧ, кырымалӧ сійӧс да сетӧ лэдзӧм сетӧм вылӧ документъяскӧд ӧттшӧтш Комитетса чина мортлы, коді кывкутӧ удж вӧчӧмысь.

20.3. Комитетса чина морт, коді кывкутӧ удж вӧчӧмысь, тайӧ пунктса 20.2 пунктулын индӧм документъяс Комитетса юрнуӧдысьлысь босьтан лун бӧрын мунысь уджалан лун чӧжӧн пасйӧ лэдзӧмсӧ либӧ лэдзӧм сетӧмын подулалӧмӧн ӧткажитӧмсӧ.

Лэдзӧмсӧ либӧ лэдзӧм сетӧмын подулалӧмӧн ӧткажитӧмсӧ шыӧдчысьлы сетӧ Комитетса чина морт, коді кывкутӧ делопроизводство вӧчӧмысь, Комитетса юрнуӧдысьӧн кырымалӧм лэдзӧмсӧ либӧ лэдзӧм сетӧмын подулалӧмӧн ӧткажитӧмсӧ пасъян кадпассянь сизим уджалан лун чӧжӧн пошта пыр ыстӧмӧн шыӧдчӧмын пасйӧм инпас вылӧ (тайӧ Административнӧй регламентлӧн 10 пунктса 10.1 пунктув серти), либӧ сійӧ жӧ кадколастӧ сетсьӧ шыӧдчысьлы кырымпас улӧ.

Электроннӧй шыӧдчӧм вылӧ лэдзӧм сетӧмын подулалӧмӧн ӧткажитӧм йылысь вочакывсӧ Комитет ыстӧ электроннӧй документӧн сійӧ электроннӧй пошта инпас вылӧ, мый шыӧдчысь вӧлі индӧма шыӧдчӧмын. Та дырйи индӧм лэдзӧм сетӧмын подулалӧмӧн ӧткажитӧмыс либӧ лэдзӧмыс ыстыссьӧны шыӧдчысьлы сійӧ кадколастӧ, мый урчитӧма тайӧ пунктувса мӧд абзацын.
Канму услуга сетӧмын ӧткажитӧм бӧрын шыӧдчысьлы позьӧ мӧдысь шыӧдчыны канму услуга шедӧдӧм могысь ӧткажитан помкаяс бырӧдӧм бӧрын тайӧ Административнӧй регламентӧн урчитӧм пӧрадок серти.

20.4. Комитетса чина морт, коді кывкутӧ делопроизводство вӧчӧмысь, Комитетса юрнуӧдысьӧн кырымалӧм лэдзӧмсӧ либӧ лэдзӧм сетӧмын подулалӧмӧн ӧткажитӧмсӧ пасъян кадпассянь кык уджалан лун чӧжӧн сетӧ индӧм документъяслысь мӧд экземплярсӧ да шыӧдчысьӧн лэдзӧм шедӧдӧм могысь Комитетӧ сетӧм документъяссӧ чина мортлы, коді кывкутӧ лэдзӧм сетӧм вылӧ документъяс видлалӧмысь, найӧс видзӧм котыртӧм вылӧ.

20.5. Административнӧй уджлӧн бӧртас:
1) лэдзӧмлысь либӧ лэдзӧм сетӧмын подулалӧмӧн ӧткажитӧмлысь ӧти экземплярсӧ ыстӧма либӧ сетӧма шыӧдчысьлы;

2) лэдзӧмлысь либӧ лэдзӧм сетӧмын подулалӧмӧн ӧткажитӧмлысь мӧд экземлярсӧ да лэдзӧм шедӧдӧм могысь сетӧм документъяссӧ сетӧма чина мортлы, коді кывкутӧ лэдзӧм сетӧм вылӧ документъяс видлалӧмысь, найӧс видзӧм котыртӧм вылӧ.
IV. Тайӧ Административнӧй регламент олӧмӧ пӧртӧм бӧрся контроль збыльмӧданногъяс 

21. Тайӧ Административнӧй регламентлысь положениеяссӧ Комитетса чина йӧзӧн пыдди пуктӧм да олӧмӧ пӧртӧм бӧрся, а сідзжӧ канму услуга сетӧм дырйи Комитетса чина йӧзӧн решениеяс примитӧм бӧрся мунан контрольыс збыльмӧдсьӧ Комитетса юрнуӧдысьӧн. 

Мунан контрольыс збыльмӧдсьӧ тайӧ Административнӧй регламентлысь положениеяссӧ да канму услуга сетӧм дорӧ корӧмъяс урчитысь нормативнӧй инӧда актъяссӧ Комитетса чина йӧзӧн пыдди пуктӧм да олӧмӧ пӧртӧм серти прӧверкаяс нуӧдӧмӧн. 

Мунан контрольыс збыльмӧдсьӧ Комитетса чина йӧзӧн сетӧм юӧръяс подув вылын, дасьтӧм документъяслысь ногтуй видлалӧм подув вылын, а сідзжӧ электроннӧй документооборот даннӧйяслӧн система подув вылын.

Мунан контрольлӧн кадысь кадӧ вӧвлӧмсӧ да тайӧ пунктлӧн коймӧд абзацын индӧм юӧръяс Комитетса чина йӧзӧн сетан пӧрадоксӧ урчитӧ Комитетса юрнуӧдысь Комитетлӧн пытшкӧсса актын.

22. Канму услуга сетан тыр-бурлун да ногтуй серти прӧверкаяс пӧртсьӧны олӧмӧ Комитетса тшӧктӧдъяс подув вылын.

Канму услуга сетан тыр-бурлун да ногтуй бӧрся контрольӧ пырӧ прӧверкаяс нуӧдӧм шыӧдчысьяслысь инӧдъяс торкалӧмъяс эрдӧдӧм да бырӧдӧм могысь, шыӧдчысьяслысь шыӧдчӧмъяс видлалӧм, решениеяс примитӧм да на вылӧ вочакывъяс дасьтӧм, мыйясын эмӧсь Комитетса чина йӧзлӧн решениеяс, вӧчӧмъяс (вӧчтӧмторъяс) вылӧ норасьӧмъяс.

Прӧверкаяс нуӧдсьӧны планӧвӧя да планысь ӧтдор – шыӧдчысьлӧн торъя шыӧдчӧм (норасьӧм) серти.

Канму услуга сетан тыр-бурлун да ногтуй серти планӧвӧй прӧверкаяс нуӧдсьӧны вонас ӧтчыдысь, планысь ӧтдор прӧверкаяс – Комитетса чина йӧзлӧн решениеяс, вӧчӧмъяс (вӧчтӧмторъяс) вылӧ лӧсялана шыӧдчӧм (норасьӧм) Комитетӧ воӧм дырйи.

Канму услуга сетан тыр-бурлун да ногтуй серти планӧвӧй да планысь ӧтдор прӧверкаяссӧ пӧртӧ олӧмӧ Комитетса юрнуӧдысь.

Прӧверка дырйи видлавсьӧ став юалӧм, мый йитчӧма канму услуга сетӧмкӧд, либӧ сыӧн могмӧдӧм серти торъя юалӧмъяс. Прӧверкалысь бӧртасъяссӧ оформитӧны справкаӧн (актӧн, отчётӧн), кытчӧ пасйӧны эрдӧдӧм тырмытӧмторъяссӧ да найӧс бырӧдӧм кузя вӧзйӧмъяс.

23. Канму услуга сетігӧн примитӧм (збыльмӧдӧм) решениеясысь да вӧчӧмъясысь (вӧчтӧмторъясысь) Комитетса чина йӧзлӧн кывкутӧм.

Нуӧдӧм прӧверкаяслӧн кывкӧртӧдъяс серти шыӧдчысьяслысь инӧдъяс торкалӧм эрдӧдӧм дырйи мыжа йӧзсӧ кыскӧны кывкутӧмӧ Россия Федерацияса оланпастэчас серти.

Комитетса чина йӧз асьныс кывкутӧны тайӧ Административнӧй регламентӧн урчитӧм административнӧй вӧчӧмъяс олӧмӧ пӧртан пӧрадок да кадколастъяс збыльмӧдӧмысь.

Комитетса чина йӧзлӧн кывкутӧм урчитсьӧ чина регламентъясын Россия Федерацияса оланпастэчаслӧн корӧмъяс серти.

V. Канму услуга сетысь Комитетлысь, а сідзжӧ Комитетса чина йӧзлысь, канму служащӧйяслысь решениеяссӧ, вӧчӧмъяссӧ (вӧчтӧмторъяссӧ) ёрдӧдзса (ёрдтӧг) обжалуйтан пӧрадок  

24. 
Шыӧдчысьяс вермӧны обжалуйтны ёрдӧдзса (ёрдтӧг) пӧрадок серти гижӧда да (либӧ) вомгора формаын Комитетса чина йӧзлысь,  сы лыдын Комитетса, канму служащӧйяслысь (водзӧ - Комитетса чина йӧз) решениеяссӧ, вӧчӧмъяссӧ (вӧчтӧмторъяссӧ), мыйясӧс примитӧма канму услуга сетігӧн, Комитетса юрнуӧдысьлы ас сёрни дырйи, а сідзжӧ гижӧда шыӧдчӧм (норасьӧм) Комитетса юрнуӧдысьлы ыстӧмӧн, сы лыдын электроннӧй документӧн Комитетлӧн электроннӧй пошта инпас серти.

25. Ёрдӧдзса (ёрдтӧг) обжалуйтанторйӧн лоӧны тайӧ Административнӧй регламентлысь положениеяссӧ торкалӧмъяс.

26. Ёрдӧдзса (ёрдтӧг) ӧбжалуйтан удж заводитан подулӧн лоӧ шыӧдчысьлӧн гижӧда шыӧдчӧм (норасьӧм) Комитетӧ воӧм, сы лыдын электроннӧй документӧн, а сідзжӧ норасьӧмӧн вомгора шыӧдчӧм Комитетса юрнуӧдысь дорын ас сёрниа приём дырйи.

27. Гижӧда шыӧдчӧмын (норасьӧмын) индыссьӧ:

1) канму услугаӧн могмӧдан органлӧн либӧ канму услугаӧн могмӧдан органса чина мортлӧн ним, кодъяслӧн решениеясыс, вӧчӧмъясыс (вӧчтӧмторъясыс) обжалуйтчӧны; 

2) шыӧдчысьлӧн ов, ним, вич (бӧръяыс – эм кӧ);

3) электроннӧй пошта инпас (эм кӧ) да пошта инпас шыӧдчысьлы шыӧдчӧм (норасьӧм) вылӧ вочакывсӧ ыстӧм могысь;

4) шыӧдчӧмлӧн (норасьӧмлӧн) предмет;

5) подувъяс, мыйяс серти шыӧдчысь абу сӧглас канму услугаӧн могмӧдан органлӧн, канму услугаӧн могмӧдан органса чина мортлӧн решениеяскӧд да вӧчӧмъяскӧд (вӧчтӧмторъяскӧд). 

6) мортлӧн ас кырымпас, кадпас.

Гижӧда норасьӧмлысь вӧзъяна формасӧ сетӧма тайӧ Административнӧй регламент дорӧ 3 содтӧдын.

28. Вомгора норасьӧмӧн позьӧ шыӧдчыны ас сёрниа приём вылын, мый нуӧдсьӧ Комитетса юрнуӧдысьӧн.

Вомгора норасьӧмлысь сюрӧссӧ, а сідзжӧ вомгора норасьӧмӧн шыӧдчысь йылысь юӧръяссӧ пыртӧны мортлӧн ас сёрниа приём карточкаӧ. Вомгора норасьӧмын висьталан фактъясыс да обстоятельствоясыс кӧ збыльӧсь да оз корны содтӧд прӧверитӧм, норасьӧм вылӧ вочакывсӧ шыӧдчысь сӧгласие серти вермӧны сетны вомгорӧн мортлӧн ас сёрниа приём вылын, мый пасйӧны мортлӧн приём карточкаын.

Мукӧд случайын сетӧны гижӧмӧн вочакыв норасьӧмын пуктӧм юалӧмъяс серти тайӧ Административнӧй регламентӧн урчитӧм пӧрадок серти. 
 29. Гижӧда шыӧдчӧмсӧ (норасьӧмсӧ), сы лыдын электроннӧй документӧн, быть колӧ пасйыны Комитетын ӧти уджалан лун чӧжӧн шыӧдчӧм (норасьӧм) Комитетӧ воан лунсянь да видлавны сэтшӧм кадколастъясӧ, мыйяс урчитӧма «Канму да муниципальнӧй услугаяс сетӧм йылысь» Федеральнӧй оланпаслӧн 112 статьяӧн.

30. Сэтшӧм случайяслӧн лыддьӧг, кор шыӧдчӧм (норасьӧм) серти вочакывйыс оз сетсьы:

1) гижӧда шыӧдчӧмын (норасьӧмын) абу индӧма норасьӧмсӧ сетысь  мортлысь овсӧ да инпассӧ (юридическӧй кывкутысьлӧн ним да сылӧн меститчан инпас, кор шыӧдчӧмсӧ (норасьӧмсӧ) сетӧ юридическӧй кывкутысь), мый серти колӧ ыстыны вочакывсӧ.;

2) шыӧдчӧмын (норасьӧмын) обжалуйтчӧ ёрдлӧн решение. Та дырйи шыӧдчӧм (норасьӧм) Комитетын пасъян лунсянь сизим лун чӧжӧн индӧм шыӧдчӧмсӧ (норасьӧмсӧ) бергӧдӧны гражданинлы, ёрдлысь тайӧ решениесӧ обжалуйтан пӧрадоксӧ гӧгӧрвоӧдӧмӧн;

3) шыӧдчӧмын (норасьӧмын) эмӧсь ёрччан либӧ дӧзмӧдчан кывъяс, чина мортлӧн, а сідзжӧ сылӧн семья котырӧ пырысьяслӧн олӧмлы, дзоньвидзалунлы, эмбурлы грӧзитчӧм. Комитет вермӧ кольны шыӧдчӧмсӧ (норасьӧмсӧ) сыын сетӧм юалӧмъяс вылӧ вочавидзтӧг да  юӧртны шыӧдчысьлы, коді ыстіс шыӧдчӧмсӧ (норасьӧмсӧ), инӧд кутігӧн лёк вӧчны позьтӧмлун йылысь татшӧм шыӧдчӧмсӧ (норасьӧмсӧ) пасъян лунсянь вит луна кадколастӧ;

4) гижӧда шыӧдчӧм (норасьӧм) текстыс лыддьыны позьтӧм, мый йылысь татшӧм шыӧдчӧмсӧ (норасьӧмсӧ) пасйӧмсянь сизим лун чӧжӧн юӧртсьӧ гражданинлы, коді ыстіс татшӧм шыӧдчӧмсӧ (норасьӧмсӧ), сылӧн овыс да пошта инпасыс кӧ лыддьыны позянаӧсь;

5) гижӧда шыӧдчӧмын (норасьӧмын) эм юалӧм, кутшӧм вылӧ шыӧдчысьлы, коді ыстіс шыӧдчӧмсӧ (норасьӧмсӧ), коланатор серти унаысь сетлӧма гижӧмӧн вочакывсӧ водзынджык ыстӧм шыӧдчӧмъяскӧд (норасьӧмъяскӧд) йитӧдын, и сы дырйи шыӧдчӧмын (норасьӧмын) абу вайӧдӧма выль подувъяс либӧ обстоятельствояс. Та дырйи Комитетса юрнуӧдысь вермӧ примитны решение тайӧ шыӧдчӧмлӧн подулавтӧмлун йылысь да шыӧдчыськӧд тайӧ юалӧм серти гижасьӧмсӧ дугӧдӧм йылысь сэк, кор индӧм шыӧдчӧмыс (норасьӧмыс) да водзынджык ыстӧм шыӧдчӧмъяс (норасьӧмъяс) ыстыссисны ӧти да сійӧ жӧ канму органӧ либӧ ӧти да сійӧ жӧ чина мортлы. Тайӧ решение йылысь юӧртӧны шыӧдчысьлы шыӧдчӧмсӧ (норасьӧмсӧ) Комитетын пасъян лунсянь вит лун чӧжӧн; 

6) шыӧдчӧмын (норасьӧмын) сетӧм юалӧм серти вочакывсӧ оз позь сетны сэтшӧм юӧръяс восьтытӧг, кутшӧмъяс лоӧны канму либӧ федеральнӧй оланпасӧн доръян мукӧд гусяторйӧн. Шыӧдчыслы, коді ыстіс шыӧдчӧмсӧ (норасьӧмсӧ), гижӧмӧн юӧртсьӧ сыын пуктӧм юалӧм серти вочакыв сетны позьтӧмлун йылысь индӧм юӧръяс восьтны позьтӧмлункӧд йитӧдын шыӧдчӧмсӧ (норасьӧмсӧ) пасъян лунсянь вит лун чӧжӧн.

31. Кор помкаяссӧ, мый понда шыӧдчӧмын (норасьӧмын) сетӧм юалӧмъяс серти эз позь сетны вочакывсӧ, локтан кадӧ вӧлі бырӧдӧма, шыӧдчысь вермӧ выльысь ыстыны шыӧдчӧмсӧ (норасьӧмсӧ) Комитетӧ.

32. Шыӧдчӧмсӧ (норасьӧмсӧ) вочакывтӧг кольӧм йылысь, ӧти бӧрся мӧд мунысь шыӧдчӧмлӧн (норасьӧмлӧн) подулавтӧмлун, шыӧдчӧмын (норасьӧмын) сетӧм юалӧмъяс серти вочавидзны позьтӧмлун йылысь решениеяссӧ примитӧ Комитетса юрнуӧдысь.

33. Шыӧдчӧм (норасьӧм) вылӧ вочакывъяссӧ кырымалӧ Комитетса юрнуӧдысь.

34. Комитетса чина мортлысь решениесӧ, вӧчӧмъяссӧ (вӧчтӧмторъяссӧ) ёрдӧдзса (ёрдтӧг) обжалуйтӧмлӧн бӧртасӧн лоӧ Комитетӧн примитӧм решение «Канму да муниципальнӧй услугаяс сетӧм йылысь» Федеральнӧй оланпаслӧн 112 статья серти да шыӧдчысьлы шыӧдчӧмын (норасьӧмын) сетӧм юалӧмъяс серти вочакыв сетӧм  (сэтшӧм случайяс кындзи, кутшӧмъясӧс индӧма тайӧ Административнӧй регламентӧн 30 пунктын) шыӧдчысьӧн шыӧдчӧмын (норасьӧмын) индӧм инпас серти (ас сёрниӧн шыӧдчигӧн (норасигӧн) – вомгора вочакыв, кутшӧмӧс босьтіс шыӧдчысь ас сёрниа приём вылын сылӧн кӧсйӧм серти), «Канму да муниципальнӧй услугаяс сетӧм йылысь» Федеральнӧй оланпаслӧн 112 статьяӧн урчитӧм кадколастъяс тӧд вылын кутӧмӧн.

35. Шыӧдчысь вермӧ обжалуйтны решениеяссӧ, кутшӧмъясӧс примитӧма канму услуга олӧмӧ пӧртӧм дырйи, а сідзжӧ Комитетса чина йӧзлысь вӧчӧмъяс либӧ вӧчтӧмторъяс ёрд пӧрадок серти Россия Федерацияса Веськӧдлан котырӧн урчитӧм кадколастъяс серти.

Кор норасьӧм видлалӧм дырйи либӧ сы подув вылын эрдӧдӧма административнӧй инӧдторкалӧм либӧ мыж пасъяс, Комитетса юрнуӧдысь пырысь-пыр ыстӧ вӧдитчан материалъяссӧ прокуратура органъяссӧ.
Вӧр участок сеттӧг вӧр фонд муясын
 мупытш геологическӧя туялӧм кузя
 уджъяс вӧчӧм вылӧ лэдзӧмъяс
 сетӧм кузя канму услуга сетан
 административнӧй регламент дорӧ

1 СОДТӦД

Вӧзъяна форма

Коми Республикалӧн вӧр комитетса
 юрнуӧдысьлы
 _________________________________-сянь
(гражданинлӧн ов, ним, вич, коді лоӧ асшӧр уджалысьӧн, 

либӧ юридическӧй кывкутысьлӧн ним)
_________________________________
 инпас, мый серти колӧ ыстыны вочакывсӧ 
ШЫӦДЧӦМ 
___________________________________________________________________________

(тырвыйӧ да дженьдӧдӧм ним да котыртан-инӧда форма, меститчанін да пошта инпас, банкса реквизитъяс – юридическӧй кывкутысьлы; ов, ним, вич, оланінпас, мортӧс эскӧдысь документысь юӧръяс – гражданинлы, коді лоӧ асшӧр уджалысьӧн)

корӧ сетны вӧр участок сеттӧг вӧр фонд муясын мупытш геологическӧя туялӧм кузя уджъяс вӧчӧм вылӧ лэдзӧм:

планируйтан уджъяс нуӧдӧм вылӧ колана вӧр фондысь муяслӧн меститчанін да площадь___________________________________________,

вӧръясӧн вӧдитчӧмсӧ подулалӧм________________________________,

мупытш геологическӧя туялӧм кузя уджъяс вӧчан кадколаст – (ВВВВ.ТТ.ЛЛ)-сянь (ВВВВ.ТТ.ЛЛ)-ӧдз.

Вӧдитчан мог: мупытш геологическӧя туялӧм кузя уджъяс вӧчӧм.

Лэдзӧм вӧръясӧн вӧдитчан сикасӧн: (гижсьӧ Россия Федерацияса вӧр кодекслӧн 25 статьяса 1 юкӧнлӧн 11 юкӧн да 43 статья серти).

Содтӧдъяс:

а) Юридическӧй кывкутысьяслӧн ӧтувъя канму реестрысь выписка либӧ колана ногӧн эскӧдӧм татшӧм выпискалӧн копия - юридическӧй кывкутысьлы;

Асшӧр уджалысьяслӧн ӧтувъя канму реестрысь выписка либӧ колана ногӧн эскӧдӧм татшӧм выпискалӧн копия – гражданинлы, коді лоӧ асшӧр уджалысьӧн;

б) вот органын учётӧ босьтӧм йылысь эскӧдангижӧд копия;

в) документ, мый эскӧдӧ мортлысь торъя уджмогъяссӧ пӧртны олӧмӧ вӧчӧмъяссӧ шыӧдчысь нимсянь;

г) мупытшӧн вӧдитчӧм вылӧ лицензия копия либӧ канму коланлун вылӧ мупытш геологическӧя туялӧм кузя уджъяс вӧчӧм вылӧ канму контракт копия;

д) картографическӧй материалъяс, кытчӧ пасйӧма мупытш геологическӧя туялӧм кузя уджъяс нуӧдӧм вылӧ колана вӧр фондысь муяслӧн меститчанін да площадь.
________________                 _____________                                ________________
          Кадпас                                            Кырымпас

  
         
 (кырымпассӧ гӧгӧрвоӧдӧм)
Вӧр участок сеттӧг вӧр фонд муясын
 мупытш геологическӧя туялӧм кузя
 уджъяс вӧчӧм вылӧ лэдзӧмъяс
 сетӧм кузя канму услуга сетан
 административнӧй регламент дорӧ

2 СОДТӦД

Канму услуга сетӧм дырйи административнӧй вӧчӧмъяслӧн дорвывлун серти

БЛОК-СХЕМА

	Лэдзӧм сетӧм вылӧ документъяс босьтӧм да пасйӧм
	

	Лэдзӧм сетӧм вылӧ документъяс видлалӧм да лэдзӧм бала либӧ лэдзӧм сетӧмын подулалӧмӧн ӧткажитӧм дасьтӧм, индӧм балаяссӧ кырымалӧм
	

	Вӧр участок сеттӧг вӧр фонд муясын мупытш геологическӧя туялӧм кузя уджъяс вӧчӧм вылӧ лэдзӧм шыӧдчысьлы сетӧм
	Вӧр участок сеттӧг вӧр фонд муясын мупытш геологическӧя туялӧм кузя уджъяс вӧчӧм вылӧ лэдзӧм сетӧмын подулалӧмӧн ӧткажитӧм шыӧдчысьлы сетӧм


Вӧр участок сеттӧг вӧр фонд муясын
 мупытш геологическӧя туялӧм кузя
 уджъяс вӧчӧм вылӧ лэдзӧмъяс
 сетӧм кузя канму услуга сетан
 административнӧй регламент дорӧ

3 СОДТӦД

Шыӧдчӧмлӧн вӧзъяна форма

Коми Республикаса вӧр комитет

_____________________________ сянь                                                                      (шыӧдчысьлӧн ов, ним, вич)

______________________________________________  

(электроннӧй пошта инпас (эм кӧ), да пошта инпас, мый серти колӧ ыстыны вочакывсӧ)
НОРАСЬӦМ 
       ________________________________________________________________
канму услугаӧн могмӧдан органлӧн либӧ канму услугаӧн могмӧдан органса чина мортлӧн ним, кодъяслӧн решениеясыс, вӧчӧмъясыс (вӧчтӧмторъясыс) обжалуйтчӧны; норасянтор
________________________________________________________________.         (подувъяс, мыйяс серти шыӧдчысь абу сӧглас канму услугаӧн могмӧдан органлӧн, канму услугаӧн могмӧдан органса чина мортлӧн решениеяскӧд да вӧчӧмъяскӧд (вӧчтӧмторъяскӧд))
Примитӧм мераяс да норасьӧм видлалан бӧртасъяс йылысь кора юӧртны меным _________________________________________________________.
                                                                        (индыссьӧ юӧртанног)
    Содтӧд: документъяслӧн лыддьӧг ___ лист вылын.

20 ___ вося __________ тӧлысь «___» лун                _____________                                 

                                                                                  Шыӧдчысьлӧн кырымпас 

                                                                                  П.М. (юридическӧй кывкутысьяслы)            
Электроннӧя шыӧдчӧм могысь:

	Реквизитъяс

 (шыӧдчысь йылысь юӧръяс)
	Гижӧм вылӧ визьяс

	Ов*                           
	

	Ним*                               
	

	Вич                              
	

	Телефон, факс                                
	

	Электроннӧй инпас (E-mail)*                       
	

	Пошта индекс                       
	

	Пошта инпас – вочакывсӧ кӧ колӧ ыстыны гижӧмӧн               
	

	Юӧртана текст*                  
	


 Пасйӧд: *-ӧн пасйӧм визьяссӧ шыӧдчысьлы колӧ гижны быть. 

20 ___ вося __________ тӧлысь «___» лун                _____________                                 

                                                                                  Шыӧдчысьлӧн кырымпас 
Вуджӧдіс Хазова Е. В. – 32 488 пас
